КОМИ РЕСПУБЛИКАСА ЙÖЗЛЫ ОТСÖГ СЕТАН АГЕНТСТВО ЙЫЛЫСЬ ПОЛОЖЕНИЕ
I. Панас

1. Коми Республикаса йöзлы отсöг сетан агентство (водзӧ — Агентство) лоö Коми Республикаса олöмö пöртысь власьт органöн, кодi лӧсьӧдӧ да пöртö олӧмӧ йöзлы отсöг сетан юкöнын канму политика, ладмӧдӧ нормативнӧй инӧда удж, йӧзлы отсӧг сетан юкӧнын сетӧ канму услугаяс, тшöтш сетӧ Коми Республикаса йöзлы социальнöй гарантияяс, мый индöма Россия Федерацияса оланпастэчасöн да Коми Республикаса оланпастэчасöн, олысьясöс социальнöя могмöдö, олысьяслы социальнӧй отсӧг сетан юкӧнын сетӧ канму услугаяс, а сідзжö лоӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ  опека да попечительство юкöнын уджмогъяс, тшӧтш видзӧдӧ опека да попечительство улӧ босьтысь йӧз бӧрся, а сідзжӧ организацияяс бӧрся, кытчӧ овмӧдӧмаӧсь кывкутны вермытӧм либӧ абу тырвыйӧ кывкутны вермытӧм йӧзӧс, да видзӧдӧ юридическӧй кывкутысьяс да граждана бӧрся, кодъяс йӧзӧс социальнӧя могмӧдан юкӧнын юридическӧй кывкутысьӧс артмӧдтӧг нуӧдӧны асшӧр удж канму услугаяс сетӧм кузя.

2. Аслас уджын Агентство мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инӧда актъяс да Коми Республикаса Веськӧдлан котырлӧн инда актъяс, а сідзжӧ  тайӧ Положение вылӧ.

3. Агентство уджалӧ кыдзи ачыс, сідзи и ӧтув олӧмӧ пӧртысь федеральнӧй власьт органъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд.

Агентстволӧн эмӧсь мутас органъяс, кодъяс лоӧны юридическӧй кывкутысьясӧн, кодъяс збыльмӧдӧны опека да попечительство юкӧнын Агентстволысь канму могъяс, тшӧтш видзӧдӧны опека да попечительство улӧ босьтысь йӧз бӧрся, а сідзжӧ организацияяс бӧрся, кытчӧ овмӧдӧмаӧсь кывкутны вермытӧм либӧ абу тырвыйӧ кывкутны вермытӧм йӧзӧс тайӧ Положение дорӧ содтӧд серти урчитӧм компетенцияын.

4. Агентство да сылысь мутас органъяс видзӧм вылӧ рӧскод сьӧмӧн могмӧдсьӧ Коми Республикаса республиканскӧй сьӧмкудлӧн сьӧм тшӧт весьтӧ.

5. Агентство лоӧ юридическӧй кывкутысьӧн, сылӧн эм печать Коми Республикаса канму канпас серпасалӧмӧн да аслас нимӧн коми да роч кывъяс вылын, урчитӧм образеца мукӧд печать, штамп да бланок, тшӧтъяс, мый восьтӧма Россия Федерацияса оланпастэчас серти.

6. Агентстволӧн меститчанін (юридическӧй инпас): Сыктывкар, Интернациональнӧй ул., 174 к.

II. Агентстволöн медшöр могъяс 

7. Агентстволӧн медшӧр могъяс:

1) уджӧдны Коми Республикаын йöзлы отсöг сетан система;

2) пӧртны олӧмӧ Коми Республика социальнöя сöвмöдан öтувъя мытшöдъяс решитöмын канму политика;

3) сетны Коми Республикаын олысьяслы социальнöй гарантияяс, мый урчитöма Россия Федерацияса оланпастэчасöн да Коми Республикаса оланпастэчасöн;

4) сетны социальнöй отсöг олöма гражданалы да вермытöмъяслы, пикö воöм гражданалы, сы лыдын бать-мамтöм челядьлы, эновтöм челядьлы, бать-мам дöзьöртöг кольöм челядьлы, уджвывса ветеранъяслы, йöзлы, кодъяс уджалiсны тылын 1941-1945 воясын Великӧй Отечественнӧй война кадколастӧ, челядя семьяяслы (сы лыдын уна челядя семьяяслы), политическöй репрессия улö веськалöмаяслы, а сiдзжö сетны канмусянь социальнöй отсöг гöля олысь гражданалы, социальнöя доръян мераяс мукöд категория гражданалы Коми Республикаса оланпастэчас да Россия Федерацияса оланпастэчас серти Россия Федерацияса субъектъяслöн канму власьт органъяслы федеральнöй оланпасъясöн индöм социальнöя доръян мераяс сетöм кузя Россия Федерацияöн вуджöдöм уджмогъяс юкöнын; 

5) социальнöя могмöдны Коми Республикаын олысьясöс;

6) котыртны удж Коми Республика мутасын опека да попечительство юкöнын.

Коми Республикаса Веськӧдлан котырлӧн

2011 во ӧшым тӧлысь 19 лунся 580 №-а 

шуӧмысь юкӧн
